
A.L. 108 tal-2020

ATT DWAR IL-PROTEZZJONI U L-PRIVATEZZA TAD-DATA
(KAP. 586)

Regolamenti tal-2020 li jemendaw ir-Regolamenti dwar il-
Protezzjoni tad-Data (Ipproċessar ta’ Data Personali minn 
Awtoritajiet Kompetenti għall-Finijiet tal-Prevenzjoni, l-
Investigazzjoni, is-Sejbien jew il-Prosekuzzjoni ta’ Reati 

Kriminali jew l-Eżekuzzjoni ta’ Pieni Kriminali)

BIS-SAĦĦA tas-setgħat mogħtija bl-artikolu 4(1) tal-Att dwar
il-Protezzjoni u l-Privatezza tad-Data, il-Ministru għall-Ġustizzja, l-
Ugwaljanza u l-Governanza, wara konsultazzjoni mal-Ministru għall-
Intern, is-Sigurtà Nazzjonali u l-Infurzar tal-Liġi u l-Kummissarju
għall-Informazzjoni u l-Protezzjoni tad-Data, għamel dawn ir-
regolamenti li ġejjin:-

Titolu.

L.S. 586.08.

1. It-titolu ta’ dawn ir-regolamenti hu r-Regolamenti tal-2020
li jemendaw ir-Regolamenti dwar il-Protezzjoni tad-Data (Ipproċessar
ta’ Data Personali minn Awtoritajiet Kompetenti għall-Finijiet tal-
Prevenzjoni, l-Investigazzjoni, is-Sejbien jew il-Prosekuzzjoni ta’
Reati Kriminali jew l-Eżekuzzjoni ta’ Pieni Kriminali) u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar il-Protezzjoni tad-Data (Ipproċessar ta’ Data
Personali minn Awtoritajiet Kompetenti għall-Finijiet tal-Prevenzjoni,
l-Investigazzjoni, is-Sejbien jew il-Prosekuzzjoni ta’ Reati Kriminali
jew l-Eżekuzzjoni ta’ Pieni Kriminali), hawn aktar ’il quddiem
imsejħa "ir-regolamenti prinċipali".

Jemenda 
regolament 2 
tar-regolamenti 
prinċipali.

2. Fir-Regolament 2, fid-definizzjoni ta’ "Kummissarju", il-
kliem "Artikolu 12" għandhom jiġu sostitwiti bil-kliem "Artikolu 11".

Jemenda r-
regolament 38 
tar-regolamenti 
prinċipali.

3. Is-subregolament (1) tar-regolament 38 tar-regolamenti
prinċipali għandu jiġi emendat kif ġej:

(a) fil-paragrafu (ċ) tiegħu, il-kliem "relatati mal-
għanijiet stabbiliti fir-regolament 3(1):" għandhom jiġu sostitwiti
bil-kliem "relatati mal-għanijiet stabbiliti fir-regolament 3(1)" u
minnufih wara, għandu jiżdied il-kliem "jew li jirriżulta minn,
jew b’xi mod ieħor relatat ma’, reat kriminali:"; u 

(b) fil-proviso tal-paragrafu (ċ) tiegħu, il-kliem "jeħtieġu
l-komunikazzjoni;" għandhom jiġu sostitwiti bil-kliem "jeħtieġu
l-komunikazzjoni:" u minnufih wara għandu jiżdied il-proviso l-

Verżjoni Elettronika



B  746

B 746

ġdid li ġej:

"Iżda wkoll id-data komunikata lill-partijiet
privati għandha tkun limitata għal dak li hu strettament
neċessarju biex tidentifika b’mod adegwat il-persuni
msemmija taħt ir-regolament 6(a) sabiex jeżerċita d-
drittijiet tiegħu taħt dan il-paragrafu.". 

Jemenda 
regolament 54 
tar-regolamenti 
prinċipali.

4. Fir-Regolament 54, il-kliem "Artikolu 32" għandhom jiġu
sostitwit bil-kliem "Artikolu 31".

